
lasers en skrywers sou opgemerk het dat die redaksie in die afgelope jare baie aandag 

aan die uitbou van In die Skriflig gegee het. Baie tyd is aan die keuring en plasing van 

die artikels bestee sodat In die Skriflig nog beter aan sy doelstelling kan beantwoord, 

naamiik die beoefening en uitbouing van die reformaloriese teologie op ’n weten- 

skaplik verantwoorde wyse tot diens van die kerk en koninkryk van God.

Die pubiikasieproses van In die Skriflig begin met die voorlegging van artikels. Artikels 

moet voldoen aan die formele vereistes soos elders in hierdie tydskrif aangedui word. 

Indien nie, word die artikel aan die outeur teruggestuur met die vriendelike versoek 

om die goedgekeurde voorskrifte te volg.

Hierna volg die keuringsproses. Elke artikel word aan drie keurders voorgelê - twee 

keurders van "buite" en een van "binne". Hulle taak is om die wetenskaplike gehalte 

van die artikel onder oe te neem, te kyk of die skrywer getrou bly aan sy uitgangspunte, 

of daar ’n logiese gang, deeglike metodiek, goeie bronhantering is en of daar geen 

weersprekings, verabsoluterings, simplismes en veralgemenings voorkom nie.

Samevattend: van keurders word verwag om ’n oordeel uit te spreek oor die weten

skaplike gehalte van die artikel. Aangesien In die Skriflig streef na die beoefening en 

uitbouing van reformaloriese teologie, behoort die teologiese uitgangspunte van die 

outeurs duidelik te wees. Dit staan keurders vry om ook op hierdie uitgangspunte 

kritiek te lewer maar dit sou onwetenskaplik wees om ’n artikel af te keur bloot omdat 

die keurder van ander vertrekpunte as die outeur uitgaan. Dit is ’n verkeejde 

opvatting om te meen dat hoe Skrifkritieser ’n outeur is hoe wetenskapliker is hy, en 

hoc nieer Skrifgesag beklemtoon word, hoe onwetenskapliker is hy. Dit is nie net die 

sogenaamde fundamentalisme wat vanuit bepaalde voorveronderstellings werk nie; 

ook die kritisisme werk (bewus of onbewus) vanuit sekere voorveronderstellings.

Die keuringsproses bring mee dat nagenoeg alle artikels aan die outeurs teruggestuur 

word vir deeglike aandag en verwerking van die kritiek in ’n hersiene kopie van die 

artikel. Die hersiening hou ook soms in dat ’n artikel geherstruktureer moet word of 

dat sekere gedeeltes geherformuleer moet word. Dit beteken nie dat alle kritiek 

outomaties regverdig is en aanvaar moet word nie, maar wel dat die outeurs ernstige 

aandag daaraan moet gee. Gewoonlik lei die veranderings tot groter duidelikheid en 

verhoog dit die gehalte van die artikel.

Wanneer dit gebeur dat twee van die drie keurders mekaar heeltemal weerspreek ten

opsigte van die gehalte van ’n bepaalde artikel, word ’n finale besluit eers geneem 

nadat addisionele keurders aangewys is en hulie kommentaar sorgvuldig oorweeg is.

Soos by ’n vorige geleentheid genoem, wii die redaksie ook geleentheid skep om 

populêre artikels, byvoorbeeld artikels wat op die kerklike bedieningspraktyk afgestem 

is te publiseer. Sulke artikels sal as sodanig aangedui word en word in die rubriek 

Fokus geplaas. Lees elders in hierdie uitgawe die omskrywing van die aard van dié 

rubriek.

